
Narayana Stotram

நாராயணஸ்தோத்ரம்

நாராயணோ யோ நரபூ⁴ஜலாயோ நாராயணோऽஜ்ஞாநநிவர்தநேந ।
நாராயணோऽந்தர்யமநேந பும்ஸாம் தமாதி³நாராயணதே³வமீடே³॥ 1॥
புராணவர்ணா: புருஷோத்தமஸ்ய புராணமந்த்ர: புருஷ: புராண: ।
த³தா⁴ர யோऽஸௌ பரிபூர்ணரூபஸ்தமாதி³நாராயணதே³வமீடே³॥ 2॥
மந்த்ராத்மகோ மந்த்ரகு³ணைஸ்ஸுதோ யோ யஸ்ஸர்வமந்த்ராந்ப்ரத³தௌ³முநிப்⁴ய: ।
மந்த்ராதி⁴தே³வோऽகி²லமந்த்ரக³ம்யதஸ்மாதி³நாராயணதே³வமீடே³॥ 3॥
நிஶ்வாஸபூ⁴தா நிக³மாலிரஸ்ய ப்ரஶ்வாஸரூபாக³மபங்க்திரித்³தா⁴ ।
ஸமஸ்தஶாஸ்த்ராணி ச யஸ்ய வாசஸ்தமாதி³நாராயணதே³வமீடே³॥ 4॥
யஸ்யாஷ்டவர்ணம் மநுராஜமேகம் ஸமாஶ்ரிதஸ்ஸம்ஸ்ரு’திபாரமேதி ।
விதே⁴ர்விதா⁴நம் ந ஹ்யத்ர கிஞ்சித் தமாதி³நாராயணதே³வமீடே³॥ 5॥
யோ வாஸுதே³வ: க²லு வாமதே³வோ யோ தே³வதே³வ: ப்ரத²மம் ததோऽபூ⁴த் ।
பார்ஶ்வத்³வயாத³ஸ்ய ச வக்ஷஸஶ்ச தமாதி³நாராயணதே³வமீடே³॥ 6॥
ஶேஷாய தே³வாய விஶேஷப⁴ர்த்ரே அஶேஷமந்த்ராந்ப்ரத³தௌ³ஸஶேஷாந் ।
நி:ஶேஷத: க்லேஶநிவ்ரு’த்தயேऽஸௌ தமாதி³நாராயணதே³வமீடே³॥ 7॥
கு³ருர்கு³ரூணாம்ரு’ஷபோ⁴ ரு’ஷீணாம் யோம் தே³வதே³வ: க²லு தே³வதாநாம் ।
யஶ்சேஶ்வராணாம் பரமேஶ்வரோऽஸௌ தமாதி³நாராயணதே³வமீடே³॥ 8॥
இதி நாராயணஸ்தோத்ரம் ப⁴ணிதம் த்ரிபுராரிணா ।
பட²நாச்ச்²ரவணாத்ஸத்³யோ ஹ்ரு’த்³யாம் ஶுத்³தி⁴ம் ப்ரயச்ச²தி ॥ 9॥
(11-19)

இதி ஶ்ரீஶாண்டி³ல்யஸம்ஹிதாயாம் பஞ்சமே ப⁴க்திக²ண்டே³ ஏகாத³ஶோऽத்⁴யாயே
நாராயணஸ்தோத்ரம் ஸம்பூர்ணம் ।

